
EP ' ISTOLÀ

AD VIRUM DOCTISSIMUM

Η I E R 0 N. BOSSCHIUM .

EX EJUS ANTHOL . OR . Voi . IV , PRAEF .

p . i , sq .

PRAESTANTISSIMO AMICIS SIMO QUE
FI 110 ,

HIERONYMO DE BOSCH

S. P . D.

DAVID RUHNKENIUS .

C^ ao saepius optavi , ut nos Qrotiana versione bea-»
res , eo magis et mihi et tibi gratulor de Editione
feliciter instituta . Utinam aut mihi Amstelodamum ,
aut tibi Leidam excurrere liceret , ut hac de re con¬
silia inter nos communicaremus . Quod per literas
agere et longum et molestum est , praesertim mihi ,
cujus digitos arthritis debilitavit . Ex elegantissima
Descriptione tua intellexi , te existimare , Anthologiae
exemplum , Sylburgii manu notatum , ex Burman -
niana Bibliotheca in Leidensem migrasse , aut cer¬
te Codicis Palatini variantes penes me esse . Ni¬
hil minus. Oliin quidem Leidae apud Lennepium
vidi Apo^raphum Salmasii emendationum ad Editio· »

nem

nem Aldinam , quod etiam codicis Palatini lectiones
continebat , diversum ab eo , quo Brunckius usus
est . Sed quo illud post Lennepii mortem pervene¬
rit , nescio . Credo tamen , per Wassenbergium in¬
dagari posse . Omnino permagni refert , eas lectiones
iterum ad textum constituendum adhiberi , praeser-
tim cum Brunckius hac in re licentius grassatus sit ,
nec alias lectiones , nisi quas ipse probasset , com¬
memorant . Quid ? si , proxeneta usus Lantanio ,
eruditissimum Chardon de la Rochette adeas , ab
eoque petas insignem , quem collegit , apparatum in
Anthologiam , sicut ille olim a te petiit versionem
Grotianam . Neque enim dubito , quin in tantis pa¬
triae turbis arma potius , quam Anthologiam , tractet .

Vale , vir egregie , et Wyttenbachium saluta .
Leidae , die 9 Martii , 1793 . ( * ) .

[ ( * ) Meminit hujus Epistolae , ln Censura Angiologia!»

Bosschianae . Ci . Wyttenbachius Philom. L . II . p . 205 sq.

Boss '-hii a , imadversiones , utpote ab h . I. alieniores , nullo le»

ctorum dtmno praetermitti posse censuimus . ]

